
1. Cefndir 

Y Bil Gwarchodaeth rhag Aflonyddu ar sail Rhyw yn Gyhoeddus 

1. Cyflwynwyd y Bil Gwarchodaeth rhag Aflonyddu ar sail Rhyw yn Gyhoeddus1 
(‘y Bil’) i Dŷ’r Cyffredin a chafodd ei ddarlleniad cyntaf ar 15 Mehefin 2022. Bil 
Aelodau Preifat ydyw, a gyflwynwyd gan y Gwir Anrh. Greg Clark AS.  

2. Mae'r Nodiadau Esboniadol i'r Bil fel y’i cyflwynwyd yn nodi’r canlynol:  

“Section 4A of the Public Order Act 1986 makes it an offence to 
use threatening, abusive or insulting words or behaviour, or 
disorderly behaviour, or to display any writing, sign or other 
visible representation which is threatening, abusive or insulting, 
if both the intention and the effect of the behaviour or the 
display is to cause another person harassment, alarm or 
distress. A person convicted under this offence is liable to 
imprisonment for up to six months, a fine not exceeding level 5 
on the standard scale, or both. 

This Bill provides that if a person commits an offence under 
section 4A of the Public Order Act 1986 and carried out the 
conduct in question because of the sex of the person to whom 
they intended to cause harassment, alarm or distress, then that 
person is guilty of an offence, whose maximum sentence is, on 
summary conviction, imprisonment for a term not exceeding 
the general limit in a magistrates’ court, a fine or both, or, on 
conviction on indictment, imprisonment for up to two years, a 
fine or both.”2 

3. Mae teitl hir y Bil yn nodi ei ddiben fel a ganlyn: 

“Make provision about causing intentional harassment, alarm 
or distress to a person in public where the behaviour is done 
because of that person’s sex; and for connected purposes.” 

 
1 Y Bil Gwarchodaeth rhag Aflonyddu ar sail Rhyw yn Gyhoeddus (Saesneg yn unig), fel y’i cyflwynwyd 
(Bil 20) 
2 Bil Gwarchodaeth rhag Aflonyddu ar sail Rhyw yn Gyhoeddus, Nodiadau Esboniadol (Saesneg yn 
unig), Rhagfyr 2022, paragraffau 1 a 2. Darparwyd y Nodiadau Esboniadol gan y Swyddfa Gartref 
gyda chaniatâd y Gwir Anrh. Greg Clark. 

https://publications.parliament.uk/pa/bills/cbill/58-03/0020/220020.pdf
https://publications.parliament.uk/pa/bills/cbill/58-03/0020/en/220020en.pdf

4. Pan gyflwynwyd y Bil i Senedd y DU nid oedd yn gymwys i Gymru. 

5. Ar yr adeg y gwnaethom gytuno ar ein hadroddiad, roedd yr ail ddarlleniad 
yn Nhŷ’r Arglwyddi wedi’i drefnu i’w gynnal ar 16 Mehefin 2023.  

Memorandwm Cydsyniad Deddfwriaethol Llywodraeth Cymru 

6. Yn unol â Rheolau Sefydlog 29.1 a 29.2, mae’n ofynnol gosod memorandwm 
cydsyniad deddfwriaethol pan fydd Bil perthnasol yn y DU yn gwneud darpariaeth 
o ran Cymru at unrhyw ddiben sydd o fewn cymhwysedd deddfwriaethol y 
Senedd neu sy’n addasu ei chymhwysedd deddfwriaethol. 

7. Ar 17 Ebrill 2023, gosododd Jane Hutt AS, y Gweinidog Cyfiawnder 
Cymdeithasol a’r Prif Chwip (‘y Gweinidog’), Femorandwm Cydsyniad 
Deddfwriaethol (‘y Memorandwm’) gerbron y Senedd mewn perthynas â’r Bil.3 

8. Cytunodd y Pwyllgor Busnes y dylai'r Pwyllgor Deddfwriaeth, Cyfiawnder a’r 
Cyfansoddiad a'r Pwyllgor Cydraddoldeb a Chyfiawnder Cymdeithasol gyflwyno 
adroddiad ar y Memorandwm erbyn 18 Mai 2023.4 Estynnwyd y dyddiad hwn wedi 
hynny i 8 Mehefin 2023.5 

Darpariaeth y mae angen cydsyniad y Senedd ar ei chyfer 

9. Fel y nodwyd uchod, ym mharagraff 4, nid oedd y Bil fel y’i cyflwynwyd i Dŷ’r 
Cyffredin ym mis Mehefin 2022 yn gymwys i Gymru. 

10. Yn y Memorandwm mae’r Gweinidog yn nodi, o ganlyniad i welliant y 
cytunwyd arno ar 22 Chwefror 2023 yn ystod y Cyfnod Pwyllgor yn Nhŷ’r Cyffredin, 
fod y drosedd newydd y darperir ar ei chyfer yn y Bil bellach yn gymwys i Gymru a 
Lloegr.6 

11. Ym mharagraff 2 o'r Memorandwm mae'r Gweinidog felly yn nodi bod pob 
cyfeiriad at ddarpariaethau yn y Bil yn adlewyrchu’r Bil fel y’i cytunwyd yn y Cyfnod 
Adrodd yn Nhŷ’r Cyffredin (Bil Tŷ’r Arglwyddi 125).  

 
3 Llywodraeth Cymru, Memorandwm Cydsyniad Deddfwriaethol, Ebrill 2023 
4 Y Pwyllgor Busnes, Amserlen ar gyfer ystyried: Memorandwm Cydsyniad Deddfwriaethol ar y Bil 
Gwarchodaeth rhag Aflonyddu ar sail Rhyw yn Gyhoeddus, Ebrill 2023 
5 Y Pwyllgor Busnes, Amserlen ddiwygiedig i’w hystyried: Memorandwm Cydsyniad 
Deddfwriaethol ar y Bil Gwarchodaeth rhag Aflonyddu ar sail Rhyw yn Gyhoeddus, Mai 2023 
6 Memorandwm, paragraff 16. Gweler hefyd baragraff 18. 

https://bills.parliament.uk/publications/50568/documents/3222
https://bills.parliament.uk/publications/50568/documents/3222
https://senedd.cymru/media/cdyb3tnu/lcm-ld15784-w.pdf
https://senedd.cymru/media/4zrerwlt/cr-ld15807-w.pdf
https://senedd.cymru/media/4zrerwlt/cr-ld15807-w.pdf
https://senedd.cymru/media/ttyb5ogu/cr-ld15830-w.pdf
https://senedd.cymru/media/ttyb5ogu/cr-ld15830-w.pdf

12. Asesiad Llywodraeth Cymru yw bod angen cydsyniad y Senedd ar gyfer y 
darpariaethau a ganlyn yn y Bil, fel y nodir ym mharagraffau 17 i 22 o’r 
Memorandwm: 

▪ cymal 1 (Aflonyddu, dychryn neu ofid bwriadol ar sail rhyw) 

▪ cymal 3 (Diwygiadau canlyniadol) 

▪ cymal 4(3) a (4) (Rhychwant, cychwyn a theitl byr) 

13. Yn benodol mewn perthynas â chymal 4, mae’r Gweinidog yn nodi fel a 
ganlyn: 

“Mae cymal 4 yn cadarnhau rhychwant, cychwyn a theitl byr. 
Mae cymalau 4(3) a (4) yn rhoi pŵer i’r Ysgrifennydd Gwladol yn 
unig wneud rheoliadau i gychwyn y Bil ac yn galluogi pennu 
dyddiau gwahanol at ddibenion gwahanol. Mae cymal 4 (ac 
eithrio cymalau 4(3) a (4)) yn gymal anweithredol ac nid oes 
ganddo unrhyw effaith gyfreithiol y tu hwnt i gadarnhau 
rhychwant a theitl, ac o’r herwydd, mae Llywodraeth Cymru o’r 
farn nad oes angen gosod Memorandwm Cydsyniad 
Deddfwriaethol at ddiben RhS 29. 

Fodd bynnag, barn Llywodraeth Cymru yw bod angen 
cydsyniad ar gyfer cymalau 4(3) a (4) gan eu bod yn gwneud 
darpariaeth o ran Cymru sydd o fewn cymhwysedd 
deddfwriaethol y Senedd.”7 

14. O ran y pŵer i wneud rheoliadau yng nghymal 4 a fydd yn galluogi’r 
Ysgrifennydd Gwladol i gychwyn y darpariaethau yng nghymalau 1 a 3 o’r Bil, 
mae’r Gweinidog yn nodi fel a ganlyn: 

“Mae’r Swyddfa Gartref wedi cynnig Memorandwm Cyd-
ddealltwriaeth ar gyfer defnyddio’r pwerau cychwyn yng 
nghymal 4 (dim ond i’r graddau y mae’n ymwneud â chychwyn 
cymalau 1 a 3), lle mae Llywodraeth y DU a’r llywodraethau 
datganoledig yn cytuno ar amserlen i’r Ysgrifennydd Gwladol 
wneud rheoliadau i gychwyn y darpariaethau perthnasol yn y 
Bil.  Yn y cyd-destun hwn, er bod hwn yn faes datganoledig, 
mae Llywodraeth Cymru yn fodlon i’r Bil wneud darpariaeth ar 

 
7 Y Memorandwm, paragraffau 21 a 22 

gyfer Cymru ac i’r Ysgrifennydd Gwladol gadw’r pwerau 
cychwyn.  

Bydd copi o’r Memorandwm Cyd-ddealltwriaeth gyda 
Llywodraeth y DU ar ddefnyddio’r pwerau cychwyn o fewn 
cymal 4 o’r Bil ar gael i’r Pwyllgor Deddfwriaeth, Cyfiawnder a’r 
Cyfansoddiad.”8 

15. Mae Atodiad A i'r Nodiadau Esboniadol i'r Bil fel y cytunwyd arno yn y Cyfnod 
Adrodd yn Nhŷ'r Cyffredin yn nodi asesiad Llywodraeth y DU o’r rhychwant 
tiriogaethol a’r drefn o ran cymhwyso’r Bil. Ei farn yw y byddai’r broses cydsyniad 
deddfwriaethol yn cael ei defnyddio, mewn perthynas â Chymru, ar gyfer cymalau 
1, 3 a 4.9 

Safbwynt Llywodraeth Cymru 

16. Ym mharagraff 8 o’r Memorandwm mae’r Gweinidog yn nodi ei bod wedi 
ysgrifennu at Weinidog Diogelu y DU ym mis Awst 2022 i gefnogi’r cam o greu 
trosedd ar gyfer aflonyddu ar sail rhyw yn gyhoeddus. 

17. Ym mharagraff 11 o’r Memorandwm, mae’r Gweinidog yn nodi fel a ganlyn: 

“Yn absenoldeb unrhyw gyfrwng deddfwriaethol amlwg yn 
rhaglen ddeddfwriaethol y Senedd i greu trosedd o’r fath, rwyf 
wedi cytuno ei bod yn iawn i Gymru gael ei chynnwys yn y 
ddeddfwriaeth hon. Bydd hyn yn sicrhau nad yw pobl yng 
Nghymru yn cael eu gadael mewn sefyllfa lle y gellid eu 
hystyried yn llai diogel rhag peryglon aflonyddu ar y stryd ac 
aflonyddu ar sail rhyw yn gyhoeddus.” 

18. Mae’r Gweinidog o’r farn bod darpariaethau’r Bil yn “synhwyrol ac yn bwysig” 
ac felly “mae’n cael ei ystyried yn synhwyrol ac yn gyfiawn cymryd dull gweithredu 
ar gyfer Cymru a Lloegr”.10 

19. Ym mharagraff 27 o’r Memorandwm mae’r Gweinidog yn ychwanegu: 

“Mae Llywodraeth Cymru yn cydnabod buddion symud y Bil 
hwn gan Senedd y DU ymlaen fel y bydd y darpariaethau yn 

 
8 Y Memorandwm, paragraffau 24 a 25 
9 Y Bil Gwarchodaeth rhag Aflonyddu ar sail Rhyw yn Gyhoeddus, Nodiadau Esboniadol, Ebrill 
2023, Atodiad A. Mae’r Nodiadau Esboniadol wedi’u darparu gan y Swyddfa Gartref gyda 
chydsyniad yr Arglwydd Wolfson o Dredegar, yr Arglwydd sy’n gyfrifol am y Bil. 
10 Y Memorandwm, paragraff 26 

https://bills.parliament.uk/publications/50807/documents/3336

gymwys ar yr un pryd ledled y DU. Nid oes Bil tebyg gan y 
Senedd wedi’i gynllunio yn y tymor byr na’r tymor canolig, a phe 
bai’r Bil yn symud ymlaen heb Gymru neu ar amserlenni 
gwahanol, mae perygl y bydd bwlch rheoleiddio rhwng y Bil yn 
dod i rym yng ngweddill y DU a Bil tebyg gan y Senedd yn dod i 
rym.  Felly, rwy’n ystyried defnyddio’r Bil gan Senedd y DU fel 
cyfle pragmatig ac effeithlon i sicrhau amddiffyniad cyfartal 
rhag aflonyddu ar sail rhyw yn gyhoeddus yng Nghymru.” 

20. Mae’r Gweinidog yn argymell bod y Senedd yn rhoi cydsyniad i gynnwys y 
darpariaethau perthnasol yn y Bil.11  

Adroddiadau gan bwyllgorau yn Senedd y DU  

21. Ar 26 Ebrill 2023, cyhoeddodd Pwyllgor Pwerau Dirprwyedig a Diwygio 
Rheoleiddio Tŷ’r Arglwyddi ei adroddiad ar y Bil, a ddaeth i’r casgliad nad oedd 
unrhyw beth yn y Bil y byddai’r Pwyllgor yn dymuno tynnu at sylw’r Tŷ.12 

2. Ystyriaeth y Pwyllgor 

22. Gwnaethom drafod y Memorandwm yn ein cyfarfod ar 2 Mai 2023.13 
Gwnaethom ysgrifennu at y Gweinidog ar 3 Mai 202314, a chael ymateb ar 9 Mai 
202315. Cytunwyd ar ein hadroddiad ar 5 Mehefin 202316.  

Ein barn ni 

23. Fel y cadarnhawyd gan y Gweinidog ym mharagraff 9 o’r Memorandwm, 
mae Rhaglen Lywodraethu Llywodraeth Cymru17 yn ymrwymo i “gryfhau’r 
Strategaeth Trais yn erbyn Menywod, Cam-drin Domestig a Thrais Rhywiol i 
gynnwys ffocws ar drais yn erbyn menywod ar y stryd ac yn y gweithle yn ogystal 
â’r cartref.” 

 
11 Y Memorandwm, paragraff 29 
12 Tŷ’r Arglwyddi Pwyllgor Pwerau Dirprwyedig a Diwygio Rheoleiddio, Papur Tŷ’r Arglwyddi 182, 
32ain Adroddiad Sesiwn 2022–23, cyhoeddwyd 26 Ebrill 2023 
13 Y Pwyllgor Deddfwriaeth, Cyfiawnder a’r Cyfansoddiad, 2 Mai 2023  
14 Llythyr gan y Gweinidog Cymdeithasol a’r Prif Chwip, 3 Mai 2023 
15 Llythyr gan y Gweinidog Cymdeithasol a’r Prif Chwip, 9 Mai 2023 
16 Y Pwyllgor Deddfwriaeth, Cyfiawnder a’r Cyfansoddiad, 5 Mehefin 2023  
17 Llywodraeth Cymru, Rhaglen Lywodraethu, Rhagfyr 2021 

https://committees.parliament.uk/publications/39301/documents/192837/default/
https://committees.parliament.uk/publications/39301/documents/192837/default/
https://busnes.senedd.cymru/ieListDocuments.aspx?CId=725&MId=13449&Ver=4
https://busnes.senedd.cymru/documents/s136346/LJC6-15-23%20-%20Papur%2012%20-%20Llythyr%20at%20y%20Gweinidog%20Cyfiawnder%20Cymdeithasol%20ar%20Prif%20Chwip%203%20Mai%202023.pdf
https://busnes.senedd.cymru/documents/s136345/LJC6-15-23%20-%20Papur%2011%20-%20Llythyr%20gan%20y%20Gweinidog%20Cyfiawnder%20Cymdeithasol%20ar%20Prif%20Chwip%209%20Mai%202023.pdf
https://busnes.senedd.cymru/ieListDocuments.aspx?CId=725&MId=13369&Ver=4
https://www.llyw.cymru/sites/default/files/publications/2022-01/rhaglen-lywodraethu-diweddariad-rhagfyr-2021.pdf

24. Nodwn fod y Gweinidog wedi ysgrifennu at Lywodraeth y DU ym mis Awst 
2022 i ddatgan cefnogaeth i’r cam o greu trosedd ar gyfer aflonyddu ar sail rhyw 
yn gyhoeddus. 

25. Er ein bod yn cydnabod bod y Bil sy’n destun y Memorandwm yn Fil Aelodau 
Preifat, ac felly na fyddai wedi bod yn destun trafodaeth rynglywodraethol ffurfiol 
cyn ei gyflwyno i Senedd y DU, nid yw’n glir i ni pam nad yw Llywodraeth Cymru 
wedi cyflwyno ei deddfwriaeth ei hun ar y mater hwn o ystyried yr ymrwymiad clir 
yn ei Rhaglen Lywodraethu. 

26. Rydym hefyd yn nodi datganiad y Gweinidog nad oes “unrhyw gyfrwng 
deddfwriaethol amlwg yn rhaglen ddeddfwriaethol y Senedd i greu trosedd o’r 
fath” a’i phryderon, pe na bai’r drosedd yn cael ei hymestyn y drosedd i Gymru, y 
byddai “gan bobl yng Nghymru lefel is o ddiogelwch a byddent ar eu colled”.18 

27. Bydd Llywodraeth Cymru yn ymwybodol o’n barn,19 lle mae cyfleoedd 
deddfwriaethol newydd yn cael eu nodi gan Lywodraeth Cymru a Llywodraeth y 
DU, y gallai ein priod seneddau ddeddfu ochr yn ochr. Byddai hyn yn dal i 
ganiatáu ar gyfer cydweithredu rhwng llywodraethau ac ni fyddai’n arwain at 
anghysondebau i ddinasyddion nac yng nghyfraith Cymru a Lloegr (os dyna’r 
effaith a ddymunir). 

Argymhelliad 1. Dylai’r Gweinidog egluro pam nad yw Llywodraeth Cymru wedi 
cyflwyno ei Bil ei hun i greu trosedd newydd ynghylch aflonyddu, dychryn neu 
ofid bwriadol i berson yn gyhoeddus pan fo’r ymddygiad yn cael ei wneud 
oherwydd rhyw y person hwnnw ac, wrth wneud hynny, dylai esbonio a oes gan 
Lywodraeth Cymru unrhyw bryderon ynghylch cymhwysedd deddfwriaethol y 
Senedd i basio ei deddfwriaeth ei hun ar y mater hwn. 

28. Rydym yn nodi asesiad Llywodraeth Cymru o’r darpariaethau yn y Bil y mae 
angen cydsyniad y Senedd ar eu cyfer, fel y’u nodir yn y Memorandwm.   

Casgliad 1. Rydym yn cytuno ag asesiad y Gweinidog bod cymal 1, cymal 3 a 
chymal 4(3) a (4) o’r Bil yn dod o fewn diben sydd o fewn cymhwysedd 
deddfwriaethol y Senedd, fel y’i disgrifir yn Rheol Sefydlog 29, ac felly bod angen 
cydsyniad y Senedd ar eu cyfer.  

29. Nodwn farn y Gweinidog nad yw cymal 4(1), (2), (5) a (6) yn ddarpariaethau 
perthnasol at ddiben Rheol Sefydlog 29. Nodwn hefyd fod Llywodraeth y DU o’r 

 
18 Y Memorandwm, paragraffau 10 a 11 
19 Gweler er enghraifft adroddiad y Pwyllgor Deddfwriaeth, Cyfiawnder a’r Cyfansoddiad ar 
Memoranda Cydsyniad Deddfwriaethol Llywodraeth Cymru ar y Bil Caffael 

https://senedd.cymru/media/etwhbbbq/cr-ld15423-w.pdf


Memorandwm Cydsyniad Deddfwriaethol Llywodraeth Cymru ar y Bil Gwarchodaeth rhag 
Aflonyddu ar sail Rhyw yn Gyhoeddus   

8 

farn bod cymal 4 yn ei gyfanrwydd yn sbarduno’r broses cydsyniad 
deddfwriaethol. Er ein bod yn cydnabod barn y Gweinidog bod cymal 4(1), (2), (5) a 
(6) yn “anweithredol”, i’r graddau eu bod yn gwneud darpariaeth sy’n ymwneud â 
chymalau 1 a 3, rydym o’r farn eu bod yn dod o fewn diben sydd o fewn 
cymhwysedd deddfwriaethol y Senedd. 

Casgliad 2. Rydym o’r farn y dylid ceisio cydsyniad y Senedd ar gyfer cymal 4 o’r 
Bil yn ei gyfanrwydd. 

30. Fel yr amlygwyd uchod ym mharagraff 22, gwnaethom ysgrifennu at y 
Gweinidog ar 3 Mai yn nodi nad oeddem wedi cael copi o’r Memorandwm Cyd-
ddealltwriaeth y cyfeirir ato ym mharagraffau 24 a 25 o’r Memorandwm ac y 
cyfeirir ato uchod ym mharagraff 14 o’r adroddiad hwn. 

31. Ar yr adeg y gwnaethom ysgrifennu at y Gweinidog, pennwyd 18 Mai ar gyfer 
ein dyddiad cau ar gyfer adrodd ar y Memorandwm. O'r herwydd, gwnaethom 
ofyn i gael copi o'r Memorandwm Cyd-ddealltwriaeth erbyn 10 Mai. 

32. Mewn ymateb, tynnodd y Gweinidog sylw at y ffaith bod y Pwyllgor Busnes 
wedi pennu dyddiad cau diwygiedig ar gyfer adrodd, sef 8 Mehefin, a dywedodd 
wrthym fod “swyddogion yn gweithio ar eiriad y Memorandwm Cyd-
ddealltwriaeth er mwyn sicrhau bod Llywodraeth Cymru yn gallu cytuno ar 
amserlen i’r Ysgrifennydd Gwladol wneud rheoliadau er mwyn dechrau’r 
darpariaethau perthnasol yn y Bil. Bydd hyn ar gael ichi ar y cyfle cyntaf a chyn y 
dyddiad cau diwygiedig.”20 

33. Llofnodwyd y Memorandwm Cydsyniad Deddfwriaethol21 ar 1 Mehefin a 
chafodd ei anfon atom ar 2 Mehefin, sy'n golygu ein bod wedi gallu ei ystyried cyn 
cwblhau ein hadroddiad. 

34. Nodwn, o dan delerau’r Memorandwm Cyd-ddealltwriaeth, fod yr 
Ysgrifennydd Gwladol wedi cytuno i’r hyn a ganlyn: 

▪ ysgrifennu at Weinidogion Cymru i gynnig dyddiad cychwyn cyn arfer y 
pŵer i wneud yr offeryn statudol sy’n penodi’r dyddiad cychwyn; 

▪ rhoi amser rhesymol i Weinidogion Cymru ymateb i’r dyddiad cychwyn 
arfaethedig. 

 
20 Llythyr gan y Gweinidog Cyfiawnder Cymdeithasol a’r Prif Chwip, 9 Mai 2023 
21 Memorandwm Cyd-ddealltwriaeth Rhwng Gweinidogion Cymru ac Ysgrifennydd Gwladol yr 
Adran Gartref, 1 Mehefin 2023  

https://busnes.senedd.cymru/documents/s137286/Memorandwm%20Cyd-ddealltwriaeth.pdf
https://busnes.senedd.cymru/documents/s137286/Memorandwm%20Cyd-ddealltwriaeth.pdf

35. O dan delerau’r Memorandwm Cyd-ddealltwriaeth, bydd yr Ysgrifennydd 
Gwladol yn cynnig yr un dyddiad ar gyfer Cymru a Lloegr. 

36. Rydym hefyd yn nodi bod Gweinidogion Cymru wedi cytuno i ymateb o fewn 
‘amser rhesymol’, a’u bod naill ai’n cytuno â’r dyddiad arfaethedig neu’n cynnig 
dyddiad arall. 

37. O dan delerau’r Memorandwm Cyd-ddealltwriaeth, os bydd Gweinidogion 
Cymru yn cynnig dyddiad arall ac nad yw’r Ysgrifennydd Gwladol yn cytuno ag ef, 
nodwn y bydd swyddogion o’r ddwy lywodraeth yn ceisio cytuno ar ddyddiad 
cychwyn addas. 

Casgliad 3. O ystyried bod Llywodraeth Cymru wedi ymrwymo i gytundeb â 
Llywodraeth y DU ar arfer y pwerau cychwyn mewn Bil sy’n destun y broses 
cydsyniad deddfwriaethol, rydym yn croesawu ymrwymiad y Gweinidog i roi copi 
o’r cytundeb i’r Senedd cyn y gofynnir i Aelodau o’r Senedd wneud penderfyniad 
ynghylch a ddylid rhoi cydsyniad deddfwriaethol i’r Bil.  

38. Mae nifer o gwestiynau sy’n codi o delerau’r Memorandwm Cyd-
ddealltwriaeth fel y cytunwyd arnynt gan y Gweinidog y credwn y dylai’r 
Gweinidog fynd i’r afael â hwy cyn y ddadl cydsyniad deddfwriaethol berthnasol 
yn y Senedd. 

Argymhelliad 2. Dylai’r Gweinidog gadarnhau a yw Llywodraeth Cymru wedi 
ceisio pŵer ar wyneb y Bil i Weinidogion Cymru gychwyn cymalau 1 a 3 o’r Bil fel y 
maent yn gymwys yng Nghymru cyn cytuno i Femorandwm Cyd-ddealltwriaeth 
gyda Llywodraeth y DU. Os na cheisiodd y Gweinidog bŵer o’r fath, dylai egluro’r 
rheswm dros beidio â gwneud hynny. 

Argymhelliad 3. Dylai’r Gweinidog gadarnhau a chafwyd unrhyw drafodaethau 
a/neu beth yw dealltwriaeth Llywodraeth Cymru o’r hyn a olygir gan ‘amser 
rhesymol’ sy’n ymddangos yn nhelerau’r Memorandwm Cyd-ddealltwriaeth. 

Argymhelliad 4. Pe bai Gweinidogion Cymru yn cynnig dyddiad cychwyn 
gwahanol i’r un a gynigiwyd gan yr Ysgrifennydd Gwladol, dylai’r Gweinidog 
gadarnhau a fydd proses datrys anghydfod ffurfiol yn cael ei defnyddio os na fydd 
swyddogion Llywodraeth Cymru a Llywodraeth y DU yn gallu cytuno ar ddyddiad 
cychwyn addas, a sut a phryd y bydd hynny’n digwydd. 

Argymhelliad 5. Dylai’r Gweinidog egluro pa gamau y byddai Llywodraeth 
Cymru yn eu cymryd pe bai’r Ysgrifennydd Gwladol yn penderfynu peidio â 
chynnig dyddiad cychwyn ar gyfer cymalau 1 a 3 o’r Bil.   


